
൩.  ചോ. പകുതി ചെയ്യാത്ത ജ്യേഷ്ടാനുജന്മാരും സഹോദരികളും  തള്ളയും ഉണ്ട.  തള്ളയ്ക്കു സ്ത്രീധനം കിട്ടിയ മുതലും ജ്യേഷ്ടാനുജന്മാരുടെ അപ്പന്റെയും അപ്പൂപ്പന്റെയും സമ്പാദ്യമായിട്ടുള്ള മുതലും ഉടപിറന്നവന്മാരുടെയും ഉടപിറന്നവളുടെയും തനതു സമ്പാദ്യമായിട്ടുള്ള മുതലും ഉണ്ട.  ഇതിന്മണ്ണം ഇരിക്കുമ്പോൾ ഇവൎക്ക തമ്മിൽ ഭാഗം ഉണ്ടായാൽ ംരം എല്ലാ മുതലും ഭാഗത്തിൽ ഉൾപ്പെടുമോ?  വീതിക്കുന്നതും ഏതു പ്രകാരത്തിൽ ആകുന്നു?

ഉ.സുറിയാനിക്കാരുടെ മൎയ്യാദ പതിന്നാല വയസ്സിനകം പെൺപൈതങ്ങളെ കെട്ടികൊടുക്കുന്നതിനാൽ അവരുടെ തനതുസമ്പാദ്യം ഭൎത്താക്കന്മാരുടെ സമ്പാദ്യത്തോടു ഒന്നിച്ചിരിക്കുന്നതല്ലാതെ സഹോദരന്മാരുടെയും സഹോദരിമാരുടെയും സമ്പാദ്യം ഒരു ഭവനത്തതന്നെ കാണപ്പെടുന്നതിന ഇടയില്ല.  വല്ല ഹേതുവാലും ഇപ്രകാരം ഇടയാകയും ഭാഗം ചെയ്യാതിരിക്കയും ചെയ്താൽ സഹോദരിമാരുടെ തനതു സമ്പാദ്യവും തള്ളയുടെ സ്ത്രീധനവും നീക്കി ശേഷമുള്ള മുതൽ മുഴുവനും ഭാഗത്തിൽ ചേൎത്ത സഹോദരന്മാൎക്കും അമ്മയുടെ സ്ത്രീധനം കൂട്ടി അവൾക്കും ഒന്നുപോലെ ഭാഗിക്കയും സഹോദരിമാരുടെ തനതു സമ്പാദ്യം അവൎക്കതന്നെ ഇരിക്കയും ചെയ്യേണ്ടതാകുന്നു.

൪. ചോ. രണ്ടു ജ്യേഷ്ടാനുജന്മാര പെണ്ണുകെട്ടി ഒന്നിച്ചു പാൎത്തു വരുമ്പോൾ ഒരുത്തനു മക്കൾ ഇല്ലാതെ അവൻ കഴിഞ്ഞുപോയി

